
Troumwäut 
 

I ha e Troum gha i der letschte Nacht - 

ha es grosses Publikum zum Lache pracht. 

Ire grosse Arena - ungerem höche Zirkuszäut - 

aus beschte Spassmacher i dere Troumwäut. 

D' Lüt si fröhlich gsy - hei apploudiert - 

wo ni, mit Huet, e Kopfstang probiert. 

Wo ni ha vorgläse, es luschtigs Gedicht, 

mit mire rote Chnouenase, mitts im Gsicht. 

I wett, i chönt ou nachem Erwache 

mini Mitmönsche bringe zu Lache! 

Grad jetz, i dene schwyrige Zyte, isch das Wichtig - 

mit frohem Muet vorwärts z'luege - ir richtige Richtig! 

Mit chly Lächle u mit Gottvertroue  

wei mir wider a üsere Zukuft boue! 

 
                                                      Andreas Zingg                                            

